
i 
 

ᐊᐅᓚᑦᑎᔨᓂᙶᖅᑐᖅ ᓇᐃᓈᖅᓯᒪᔪᑦ 
 

ᑭᒡᒐᖅᑐᖅᑎᑦ ᓄᓇᕗᑦ ᒐᕙᒪᒃᑯᓐᓂ, ᐊᕙᑎᓕᕆᔨᒃᑯᑦ ᑐᓴᕋᓱᓚᐅᖅᐳᑦ ᐆᒪᔪᕐᓂᐊᖅᑎᖏᓐᓂᒃ ᐃᖃᓗᒃᑑᑦᑎᐊᖅ 
ᐆᒪᔪᕐᓂᐊᖅᑎᒃᑯᑦ, ᖁᕐᓗᖅᑐᒥ ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪ ᕿᑎᕐᒥᐅᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ ᑎᓯᐱᕆ 19, 2022-ᒥ, ᐊᒻᒪ ᐅᒥᖕᒪᒃᑑᕐᒥ ᐊᖑᓇᓱᒃᑐᓕᕆᔨᒃᑯᓐᓂ ᑎᓯᐱᕆ 21, 2022-ᒥ. 
ᐱᔾᔪᑕᐅᓪᓗᐊᑕᖅᑐᖅ ᑖᒃᑯᓄᖓ ᐅᖃᖃᑎᒌᖕᓂᕆᔭᐅᔪᓄᑦ ᑐᓴᖅᑎᑦᑎᔪᒪᓂᐅᓚᐅᖅᐳᖅ ᓄᓇᓕᖕᒥᐅᓂᒃ ᖃᐅᔨᔭᐅᔪᓂᒃ 
2022−ᒥ ᖃᓄᖅ ᐅᓄᖅᑎᒋᓂᖏᓐᓄᑦ ᖃᔅᓯᐅᓇᓱᒋᔭᐅᔪᓄᑦ MX-11−ᒦᑦᑐᑦ ᐅᖃᐅᓯᖃᕐᓗᑎᒡᓗ ᐊᐅᓚᑦᑎᓂᕐᒧᑦ 
ᐊᑐᓕᖁᔭᐅᔪᓂᒃ ᑕᒪᒃᑯᐊ ᐊᒃᑐᖅᑕᐅᔪᑦ ᐊᖑᓇᓱᒃᑐᓕᕆᔨᒋᔭᐅᔪᑦ ᑕᑯᔪᒪᓇᔭᕐᓂᖏᓐᓂᒃ ᐊᑐᓕᖅᑎᑕᐅᔪᓂᒃ. 
ᑐᓴᕋᓱᖕᓂᖅᑕᐅᖅ ᓄᐊᑦᑎᔾᔪᑕᐅᓚᐅᕆᕗᖅ ᓄᐊᑦᑎᓪᓗᑎᒡᓗ ᓄᓇᓕᖕᓂᑦ ᖃᐅᔨᒪᔭᑐᖃᓂᒡᓗ ᐃᑲᔫᑎᓂᐊᕐᓗᓂ 
ᖃᐅᔨᓴᕈᑎᒧᑦ ᐅᓂᒃᑳᒥᑦ. 

ᐅᓇ ᐅᓂᒃᑳᖅ ᓇᐃᒡᓕᒋᐊᕆᓯᒪᔪᖅ ᐅᖃᐅᓯᐅᓚᐅᖅᑐᓂᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑐᓴᕋᓱᒃᑎᓪᓗᒋᑦ ᑎᓯᐱᕆ 
19−ᒥᑦ 21−ᒥᓗ, 2022−ᒥᑦ, ᓴᖅᑭᑕᐅᔪᒪᔪᑦ ᐊᖑᓇᓱᒃᑐᓕᕆᔨᒃᑯᑦ ᐊᑐᓕᖁᔭᖏᓐᓂᒃ, ᑐᔪᕐᒥᕕᖏᓪᓗ 
ᐊᕙᑎᓕᕆᔨᒃᑯᓐᓂᙶᖅᑐᑦ. 

  



ii 
 

ᐱᒋᐊᕐᓂᖓ 

ᐅᓇ ᐅᓂᒃᑳᖅ ᐊᕙᑎᓕᕆᔨᒃᑯᑦ ᐱᓇᔪᑦᑎᐊᕈᓐᓇᕐᓂᓕᒫᖏᓐᓂᑦ ᑕᒻᒪᖅᓯᒪᙱᑦᑐᓂᑦ ᐃᓕᐅᖅᑲᐃᓇᓱᒃᓯᒪᔪᑦ 
ᑐᓴᖅᑕᐅᓯᒪᔪᓕᒫᓂᑦ ᑐᓴᕋᓱᒋᐊᖅᑎᓪᓗᒋᑦ ᑲᑎᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᓄᓇᓕᖕᒥᐅᓂᓪᓗ.   

ᐃᓱᒪᒋᔭᖏᑦ ᓴᖅᑭᑕᐅᔪᑦ ᐅᕙᓂ ᐊᔾᔨᒋᓗᐊᒻᒪᕆᙱᓚᖏᑦ ᐊᕙᑎᓕᕆᔨᒃᑯᓐᓂᑦ, ᓄᓇᕗᒻᒥ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᓐᓂ. 

1.0  ᐅᓂᒃᑳᑉ ᐱᔾᔪᑖ ᐋᖅᑭᒃᓯᒪᓂᖓᓗ 

ᐅᓇ ᐅᓂᒃᑳᖅ ᑲᑎᖅᓱᐃᔾᔪᑕᐅᓇᓱᒃᑐᖅ ᓇᐃᓈᕐᓗᒋᓪᓗ ᐅᖃᐅᓯᒃᓴᑦ, ᐊᐱᖅᑯᑎᑦ, ᐃᓱᒫᓘᑎᑦ, ᖃᓄᐃᓕᐅᕆᐊᖁᔨᓃᓪᓗ 
ᓴᖅᑭᑕᐅᓚᐅᖅᑐᑦ ᑐᓴᕋᓱᒃᑎᓪᓗᒋᑦ ᐃᖃᓗᒃᑑᑦᑎᐊᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ, ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᑦ, ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᔨᒃᑯᑦ ᑎᓯᐱᕆ 19, 2022−ᒥ ᐊᒻᒪ ᐅᒥᖕᒪᖅᑑᖅ ᐊᖑᓇᓱᒃᑐᓕᕆᔨᒃᑯᑦ 
ᑎᓯᐱᕆ 21, 2022−ᒥᑦ ᖃᓄᐃᓕᖓᓕᖕᓂᖏᓐᓂᑦ ᐅᒥᖕᒪᐃᑦ ᓇᒧᖓᖃᑦᑕᕐᓂᖏᑦ ᐅᓄᕐᓂᖏᓪᓗ ᖃᐅᔨᓴᖅᑕᐅᓂᖏᓐᓂᑦ 
ᐅᒥᖕᒪᐃᑦ ᐊᐅᓚᑕᐅᓂᖏᑦ MX-1−ᒥᑦ ᐊᐅᓚᑕᐅᒋᐊᖃᖅᖢᑎᒃ ᐊᑐᓕᖁᔭᐅᔪᓂᒃ. ᓇᐃᓈᖅᓯᒪᔪᑦ ᑎᑎᖅᑲᐃᓪᓗ ᐅᕙᓂ 
ᓴᖅᑭᓯᒪᔪᑦ ᑐᓴᖅᑕᐅᓯᒪᔪᓂᑦ ᑲᑎᒪᑎᓪᓗᒋᑦ. 

2.0  ᑐᓴᕋᓱᖕᓂᕐᒧᑦ ᐱᔾᔪᑖ 

ᐱᔾᔪᑕᐅᓪᓗᐊᑕᖅᑐᑦ ᑲᑎᒪᔾᔪᑕᐅᒋᐊᖃᖅᐸᒃᖢᑎᒃ, ᐋᖅᑭᒃᓱᖅᑕᐅᓯᒪᓪᓗᑎᒃ ᑲᔪᓯᑎᑕᐅᓪᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ, 
ᐊᕙᑎᓕᕆᔨᒃᑯᓐᓂᑦ, ᐃᓚᐅᑎᑦᑎᔪᒪᓪᓗᑎᒃ ᐊᖑᓇᓱᒃᑐᓕᕆᔨᓂᒃ ᑲᔪᓰᓐᓇᖅᑐᒃᑯᑦ ᐅᖃᖃᑎᒌᒃᐸᖕᓂᕐᒥᓄᑦ ᖃᐅᔨᓴᖅᓯᓂᕐᒧᑦ 
ᖃᐅᔨᒪᔭᐅᓕᖅᑐᓂᒃ ᐅᒥᖕᒪᐃᑦ ᐊᐅᓚᑕᐅᓂᖏᑦ MX-11−ᒥ ᐱᔪᒪᓪᓗᑎᒡᓗ ᐅᖃᐅᓯᐅᓯᒪᔪᓂᒃ ᐅᓂᒃᑲᐅᓯᐅᑉ ᒥᒃᓵᓄᑦ, 
ᑲᑎᖅᓱᐃᓗᑎᒃ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ, ᐅᖃᐅᓯᖃᕐᓗᑎᒡᓗ ᓯᕗᓂᒃᓴᒥ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᓯᒪᔪᓂᒃ. 
ᖃᐅᔨᓴᕈᑎᕕᓃᑦ 2022−ᒥᑦ ᐃᓄᐃᑦ ᓈᓴᖅᑕᐅᓚᐅᖅᑐᑦ ᐅᖃᐅᓯᐅᓚᐅᖅᐳᑦ ᑲᑎᒪᑎᓪᓗᒋᑦ. ᐊᒃᑐᖅᑕᐅᔪᑦ 
ᐊᖑᓇᓱᒃᑐᓕᕆᔨᒃᑯᑦ ᑐᓴᕆᐊᕐᕕᐅᓚᐅᖅᑐᑦ ᑎᒃᑯᐊᖅᑕᐅᓯᒪᔪᓄᑦ ᑭᒡᒐᖅᑐᐃᔨᓄᑦ ᒪᓕᒃᖢᒍ ᓄᓇᕗᒻᒥ ᐊᖏᕈᑎ (NA).  

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᓚᐅᖅᑐᑦ ᐅᓐᓄᒃᓴᒃᑯᑦ ᐃᑲᕐᕌᖕᓄᑦ ᒪᕐᕉᖕᓄᑦ. ᑲᑎᒪᑎᑦᑎᓚᐅᖅᑐᖅ ᐊᕕᒃᑐᖅᓯᒪᔪᓂᑦ ᐆᒪᔪᓂᑦ ᖃᐅᔨᓴᖅᑎᒧᑦ, 
(ᓖᓴ−ᒧᓖ ᓚᒃᓘᒃ), ᐅᖃᓪᓚᒃᑎᓪᓗᐊᑕᐅᓚᐅᖅᖢᓂ. ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᓚᐅᑲᒃᑐᖅ (ᒥᑦᔅ ᑳᒻᐳᓪ) ᐊᒻᒪ 
ᖁᕐᓗᖅᑐᕐᒥ ᐆᒪᔪᕐᓂᐊᖅᑎ (ᕋᓱᓪ ᐊᕿᐊᕈᖅ) ᖁᙱᐊᕆᐊᖅᓯᒪᓚᐅᖅᑐᑦ. ᐅᓂᒃᑳᕐᓂᕐᒧᑦ ᐋᖅᑭᒃᓯᒪᓂᖓ 
ᓴᖅᑭᔮᑦᑎᐊᓚᐅᖅᑐᖅ ᐊᒻᒪᓗ ᐅᐸᒍᑎᓯᒪᓚᐅᖅᑐᖅ ᖁᕐᓗᖅᑐᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᑦ ᐊᒻᒪᓗ ᖃᕆᑕᐅᔭᒃᑯᑦ 
Microsoft Teams-ᑯᑦ ᐃᖃᓗᒃᑑᑦᑎᐊᒥ ᐊᖑᓇᓱᒃᑐᓕᕆᔨᒃᑯᓐᓂ ᐊᒻᒪᓗ ᖁᕐᓗᖅᑐᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᑦ. 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᐱᖅᓱᖁᔭᐅᓚᐅᖅᐳᑦ ᐃᓱᒫᓘᑎᖃᖅᐸᑕᓘᓐᓃᑦ ᐊᑐᓕᖅᑕᐅᖁᔨᕙᒡᓗᑎᒡᓗ.  

3.0 ᐊᖑᓇᓱᒃᑐᓕᕆᔨᒃᑯᑦ ᑐᓴᕆᐊᕐᕕᐅᓯᒪᔪᑦ ᓇᐃᓈᖅᓯᒪᓪᓗᓂ  

ᑐᕌᒐᕆᔭᐅᔪᑦ ᑲᑎᒪᓂᕐᒥ ᓇᓗᓇᐃᖅᑕᐅᑦᑎᐊᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓐᓄᑦ. ᑭᓯᐊᓂ, ᐸᕐᓇᐃᑎᓪᓗᑕ 
ᑐᓂᓯᓛᕈᒪᓪᓗᑕ ᐅᒥᖕᒪᒃᑕᐅᔪᓐᓇᖅᑐᓂᒃ ᐊᑐᓕᖁᔭᐅᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒫᑦᓯ 2023−ᒥ 
ᑲᑎᒪᓕᖅᐸᑕ, ᐅᓂᒃᑳᕈᒪᓕᕐᓗᑎᒃ ᖃᐅᔨᓴᖅᑕᐅᔪᓂᒃ ᕿᓚᒻᒥᐅᓂᖅᐹᒃᑯᑦ, ᐅᓂᒃᑳᒥᒃ ᐊᑐᐃᓐᓇᐅᔪᖃᙱᑦᑐᖅ ᑎᓯᐱᕆ 
19−ᒥ ᑲᑎᒪᓚᐅᙱᑎᓪᓗᒋᑦ. ᑭᓯᐊᓂ, ᑲᑎᒪᓚᐅᖅᑎᓪᓗᒋᑦ, ᓇᐃᓈᖅᓯᒪᔪᑦ ᐅᓂᒃᑳᑦ ᐊᒻᒪ ᖃᕆᑕᐅᔭᒃᑯᑦ ᐅᓂᒃᑳᖅᑕᐅᔪᑦ 
ᐊᒻᒪ PowerPoint-ᑯᑦ ᐅᓂᒃᑲᐅᓯᐅᔪᑦ ᐊᑐᐃᓐᓇᕈᖅᑎᑕᐅᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐃᑲᔫᑕᐅᓇᓱᒃᖢᑎᒃ 
ᐅᖃᐅᓯᖃᖅᑎᓪᓗᒋᑦ ᐊᑐᓕᖁᔭᐅᔪᓂᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓂᕆᐅᒃᖢᑎᒃ ᑐᑭᓯᓇᕐᓂᖅᓴᓂᒃ 
ᐃᓚᐅᑎᑦᑎᓛᕋᓱᒋᓪᓗᑎᒃ. ᐅᒥᖕᒪᐃᑦ ᐱᒻᒪᕆᐅᕗᑦ ᑮᓇᐅᔭᓕᐅᕈᑎᓄᑦ ᐊᓯᖔᖏᓪᓗ ᓂᕿᓪᓚᑦᑖᑦ ᑐᒃᑐᐃᑦ ᐊᒥᒐᕌᖓᑕ. 
ᖃᔅᓯᑲᓪᓚᐃᑦ ᐊᖑᓇᓱᒃᑐᓕᕆᔨᓄᑦ ᐃᓚᒋᔭᐅᔪᑦ ᐅᖃᓚᐅᖅᐳᑦ ᐱᒻᒪᕆᐊᓘᓂᖓᓂᒃ ᑲᔪᓯᑎᑦᑎᓂᐊᕐᓗᓂ ᐅᒥᖕᒪᖕᓂᒃ 
ᖃᔅᓯᓄᑦ ᑕᐃᒪᐃᑎᑦᑎᔪᒪᓂᕐᒧᑦ ᑲᔪᓯᑎᑦᑎᓇᔭᕐᓂᕐᒥᒃ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᒋᔭᒥᓂᒃ ᓂᕿᖃᑦᑎᐊᖅᑎᑦᑎᕙᖕᓂᕐᒥᒡᓗ.  

3.1.1 ᐊᖑᓇᓱᒃᑐᓕᕆᔨᒃᑯᑦ ᑐᓴᕆᐊᕐᕕᐅᓯᒪᔪᑦ ᓇᐃᓈᖅᓯᒪᓪᓗᓂ−2022  

ᐃᓱᒫᓘᑕᐅᔪᑦ: ᐅᒥᖕᒪᐃᑦ ᓇᓃᑉᐸᖕᓂᖏᑦ ᖃᓄᕐᓗ ᐅᓄᖅᑎᒋᓂᖏᑦ, ᐅᒥᖕᒪᐃᑦ ᐊᐅᓚᑕᐅᔪᑦ: ᕿᑎᕐᒥᐅᑦ ᕿᑎᖅᐸᓯᐊᓂ 
ᑲᑎᙵᔪᑦ MX-11;  
ᐅᒥᖕᒪᐃᑦ ᐅᓄᕐᓂᖏᑦ ᒥᒃᓴᐅᑦᑎᓯᒪᔪᑦ ᑖᒃᑯᓄᖓ ᐊᐅᓚᑕᐅᔪᓄᑦ ᐅᓄᕐᓂᖅᓴᐅᕗᑦ ᑎᑎᕋᖅᑕᐅᓚᐅᖅᓯᒪᔪᓂᒃ 
ᑭᖑᓂᖔᑦᑎᓐᓂ ᖃᐅᔨᓴᖅᑕᐅᖃᑦᑕᓚᐅᖅᑐᓂᒃ ᐃᒪᐃᖁᔨᔪᓂᒃ ᐅᓄᖅᓯᕚᓪᓕᕐᓂᖏᓐᓂᒃ ᑲᑎᖦᖢᒋᑦ 
ᐊᖑᓇᓱᒃᑕᐅᔪᓐᓇᖅᑐᑦ ᒫᓐᓇ ᖃᓄᐃᓕᖓᖕᒪᖔᑕ.  
 
ᑐᓴᕋᓱᖕᓂᕐᒧᑦ ᐱᔾᔪᑖ: 
ᑐᓴᕋᓱᖕᓂᖅ ᐋᖅᑭᒃᓱᖅᑕᐅᓚᐅᖅᑐᖅ ᖁᕐᓗᖅᑑᒥᑦ ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᓐᓂᑦ, ᖁᕐᓗᖅᑐᕐᒥᑦ ᐊᖑᓇᓱᒃᑏᑦ 
ᑲᑐᔾᔨᖃᑎᒌᖏᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑎᓯᐱᕆ 19, 2022−ᒥᑦ.  
 
ᐱᔾᔪᑕᐅᓪᓗᐊᑕᓚᐅᖅᑐᖅ ᑲᑎᒪᓂᕐᒥᑦ ᐃᓚᐅᖁᓪᓗᒋᑦ ᐊᖑᓇᓱᒃᑐᓕᕆᔨᒃᑯᑦ ᐅᖃᖃᑎᒌᖏᓐᓇᕐᓂᒃᑯᑦ ᐅᒥᖕᒪᐃᑦ 
ᖃᐅᔨᓴᖅᑕᐅᑎᓪᓗᒋᑦ, ᕿᒥᕐᕈᓪᓗᑎᒃ ᐅᓂᒃᑳᒥᑦ, ᐅᖃᐅᓯᖃᕐᓗᑎᒡᓗ ᓯᕗᓂᑦᑎᓐᓂᑦ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᒃ. 
ᑲᑎᒪᓂᖅ ᐱᕕᖃᕐᓂᐅᓚᐅᖅᑐᖅ ᑐᓴᖅᑎᑦᑎᓪᓗᑎᒃ ᓈᓚᒋᐊᖅᑐᖅᓯᒪᔪᓄᑦ ᐊᕙᑎᓕᕆᔨᒃᑯᑦ ᐃᑲᔪᖅᑐᖅᑐᖅ 
ᐅᓄᖅᓯᑎᑦᑎᖁᔨᔪᓂᒃ ᒫᓐᓇᐅᔪᖅ ᑲᑎᙵᔪᑦ ᐊᖑᓇᓱᒃᑕᐅᔪᓐᓇᖅᑐᓂᑦ 300-ᒧ ᑐᙵᕕᒋᓗᒋᑦ ᐊᑐᖅᑕᐅᖃᑦᑕᖅᓯᒪᔪᑦ 
ᐊᖑᓇᓱᒃᑕᐅᔪᓐᓇᖅᑐᑦ ᑭᖑᓂᑦᑎᓐᓂᑦ ᖃᐅᔨᓴᕐᓂᕐᒧᑦ ᓇᓚᐅᑦᑖᖅᑕᐅᓯᒪᔪᓂᑦ.  
 
ᐅᓪᓗᖓ: ᑎᓯᐱᕆ 19, 2022 
 
ᑭᒡᒐᖅᑐᖅᑎᑦ: 
ᐊᕙᑎᓕᕆᔨᒃᑯᑦ: ᓖᓴ−ᒧᓖ ᓚᒃᓘᒃ, ᕋᓱᓪ ᐊᕿᐊᕈᖅ, ᒥᑦᔅ ᑳᒻᐳᓪ, ᕆᑦᓱᑦ ᐊᑲᓇ  

ᖁᕐᓗᖅᑐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᑦ: ᑲᕙᓐ ᑲᓚᓐᔭᓐᐴᒡ, ᒪᐃᔪᓪᔅ ᐲᑐᓴᓐ, ᕌᓐᑎ ᕼᐃᓇᓂᒃ, ᑲᕙᓐ ᐅᖓᕼᐊᒃ, ᓇᐃᔾᔪᓪ 
ᐊᓪᓗᒃᐱᒃ, ᐱᓕ ᒪᒃᕕᓕᐊᒻ, ᓕᐅᕆ ᐋᑦᔪᓐ (ᐃᒃᓯᕙᐅᑕᖅ), ᐋᓚᓐ ᓂᑉ, ᐊᒫᓐᑕ ᑐᒫᓐᑦ (ᐊᐅᓚᑦᑎᔨ). 
 
ᐃᖃᓗᒃᑑᑦᑎᐊᒥ ᐊᖑᓇᓱᒃᑐᓕᕆᔨᒃᑯ: ᐲᑕ ᐃᕙᓕᒃ, ᐹᐱ ᒍᕇᓐᓕ (ᐃᒃᓯᕙᐅᑕᖅ) ᐸᕗᓕ ᒪᒃᓴᒐᖅ (ᐊᐅᓚᑦᑎᔨ) 
 
ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ: ᐱᐊᒋ ᐊᔾᔪᓐ 
 
ᓇᐃᓈᖅᓯᒪᓂᖏᑦ ᐅᖃᐅᓯᐅᔪᑦ: 
 
ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ, ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓚᐅᖅᐳᑦ ᐊᐱᖅᓱᖅᖢᑎᒡᓗ ᑐᑭᓯᑦᑎᐊᕋᓗᐊᖕᒪᖔᑕ 
ᖃᐅᔨᓴᕈᑎᓂᑦ ᖃᓄᐃᓕᖓᓕᕈᑎᕕᓂᖏᓪᓗ. ᐊᖑᓇᓱᒃᑐᓕᕆᔨᒃᑯᑦ ᐃᓚᐅᖃᑦᑕᓚᐅᕐᓂᖏᓐᓄᑦ ᐱᓕᕆᕙᓪᓕᐊᑎᓪᓗᒋᑦ 
ᑖᔅᓱᒥᖓ ᐱᓕᕆᐊᒥᒃ, ᐃᓱᒪᒋᔭᒃᓴᑦ ᐊᒻᒪ ᐃᓱᒫᓘᑕᐅᔪᑦ ᐋᖅᑭᒃᓯᒪᓂᒃᓴᖓᓄᑦ ᐊᒻᒪ ᓯᓚᒥ ᐱᓕᕆᔾᔪᓯᑦ 
ᑐᑭᓯᔭᐅᑦᑎᐊᕌᓂᓚᐅᖅᐳᑦ ᖃᔅᓯᑲᓪᓚᖕᓄᑦ ᑲᑎᒪᖃᑕᐅᔪᓄᑦ. ᑭᓯᐊᓂ, ᐃᓱᒫᓘᑕᐅᓚᐅᖅᑐᖅ ᕿᑭᖅᑕᕋᓛᑦ 
ᑭᑭᑕᐅᓯᒪᓂᖏᓐᓄᑦ ᐅᐊᖕᓇᖓᓃᑦᑐᑦ ᓯᒡᔭᖅᐸᓯᐊᓂ ᐊᒻᒪ ᑲᓇᖕᓇᖓᓃᑦᑐᑦ ᖃᐅᔨᓴᕐᕕᐅᔪᒥ ᐅᖃᐅᓯᐅᓚᐅᖅᐳᑦ. 
ᐃᓚᖏᑦ ᐅᒥᖕᒪᐃᑦ ᑕᑯᔭᐅᖃᑦᑕᖅᓯᒪᕗᑦ ᑖᒃᑯᓇᓂ ᕿᑭᖅᑕᓂ ᐃᓚᒋᔭᐅᓪᓗᑎᒃ ᐅᒥᖕᒪᐃᑦ ᐊᐅᓚᑕᐅᔪᑦ. 
ᖃᐅᔨᓴᕈᓐᓇᖅᓯᓚᐅᖅᑐᒍᑦ ᕿᑭᖅᑕᓕᒫᑲᓴᖕᓂᒃ ᐅᒥᖕᒪᒃᑑᖅ ᕿᖓᐅᒻᒥ ᐊᒻᒪᓗ Melbourne Island-ᒥ, ᑭᓯᐊᓂ ᓯᓚ ᐊᒻᒪ 
ᑕᑯᒃᓴᐅᑦᑎᐊᙱᓐᓂᖓ ᐊᔪᕐᓇᖅᑐᖅᓯᐅᕐᓇᓚᐅᕐᒪᑕ ᖃᐅᔨᓴᕆᐊᒃᓴᖅ ᕿᑭᖅᑕᓕᒫᑲᓴᖕᓂᒃ ᓄᓇᐃᓐᓇᐅᑉ ᐅᐊᖕᓇᖓᓂ 
ᐊᒻᒪ ᐊᑭᓐᓇᖓᓂ ᑲᖏᖅᖢᖕᒥ. ᑖᒃᑯᐊ ᕿᑭᖅᑕᐃᑦ ᐅᓄᙱᓗᐊᓚᐅᖅᑎᓪᓗᒋᑦ, ᐃᓚᓕᐅᑎᓯᒪᓪᓗᑎᒃ ᑭᖑᓪᓕᖅᐹᒥᑦ 
ᖃᐅᔨᓴᕐᓂᐅᔪᓂᑦ ᐊᓯᔾᔩᓗᐊᕋᔭᙱᑦᑐᑦ ᑭᖑᓪᓕᖅᐹᒥᑦ ᓇᓚᐅᑦᑖᒐᓂᑦ. ᐊᐱᖅᑯᑎᒃᑲᓐᓃᑦ ᐅᖃᐅᓯᖃᓚᐅᖅᐳᑦ 
ᑭᑭᑕᐅᓯᒪᓂᖏᓐᓂᒃ ᓂᒋᖅᐸᓯᐊᓂ 9−ᒥ ᐊᒻᒪ ᐊᒃᑐᐃᔾᔪᑕᐅᑐᐃᓐᓇᕆᐊᓖᑦ MX-11−ᒧᑦ ᓇᓚᐅᑦᑖᖅᑕᒧᑦ. ᐊᑕᖏᖅᖢᒍ 
9 ᖃᖓᑕᓲᒃᑯᑦ ᖃᐅᔨᓴᖅᑕᐅᓚᐅᙱᒃᑲᓗᐊᖅᖢᓂ, ᓇᓗᙱᓚᒍᑦ ᑕᒪᓐᓇ ᐃᓱᒫᓘᑕᐅᓗᐊᔾᔮᕋᓱᒋᔭᐅᙱᖦᖢᒍ 

ᑕᐃᒪᐃᔾᔪᑎᖃᖅᖢᓂ ᓂᕆᐅᒋᔭᐅᔪᓄᑦ ᐊᑦᑎᒃᑐᒻᒪᕆᑯᓘᓂᖏᓐᓄᑦ ᓂᕆᐅᒋᔭᐅᓪᓗᑎᒃ ᑕᐃᑲᓃᓐᓂᐊᕋᓱᒋᔭᐅᓪᓗᑎᒃ 
ᒥᑭᑦᑐᒻᒪᕆᖕᒥᒡᓗ ᐊᖑᔪᖃᖃᑦᑕᕋᔭᕐᓂᖓᓂᒃ ᑖᒃᑯᓇᓂ MX-11−ᒥ ᐊᐅᓚᑦᑎᕕᐅᓕᒑᔪᒥᒃ. 
 
ᓇᓗᓇᐃᖅᑕᐅᓚᐅᖅᐳᖅ ᑭᖑᓪᓕᖅᐹᒥ ᖃᐅᔨᓴᓚᐅᖅᓯᒪᓂᖏᓐᓂᒃ 2013-ᒥ, 1/3-ᑐᐃᓐᓇᐃᑦ ᐊᐅᓚᑦᑎᕕᐅᔪᒥ 
ᖃᖓᑕᓲᒃᑯᑦ ᖃᐅᔨᓴᖅᑕᐅᓚᐅᖅᐳᑦ 6,746-ᖑᓇᓱᒋᔭᐅᓪᓗᑎᒃ ᐅᒥᖕᒪᐃᑦ; ᐊᒥᐊᒃᑯᖏᑦ ᐅᒥᖕᒪᐃᑦ 
ᐅᓄᙱᓗᐊᑐᐃᓐᓇᕆᐊᓖᑦ 750−ᐸᓘᓪᓗᑎᒃ ᐅᒥᖕᒪᐃᑦ (ᑐᙵᕕᒋᓪᓗᒋᑦ ᑕᐃᔅᓱᒪᓂ ᖁᙱᐊᖅᑕᐅᓪᓗᑎᒃ 
ᖃᐅᔨᓴᖅᑕᐅᓂᑯᑦ). ᑖᒃᑯᐊ ᒥᒃᓴᐅᑦᑎᓯᒪᔪᑦ ᑕᒻᒪᖅᓯᒪᙱᑉᐸᑕ, 7,500−ᓂᒃ ᐅᒥᖕᒪᖕᓂᒃ ᒥᒃᓴᐅᑦᑎᓯᒪᔪᑦ 
ᐅᓄᖅᑎᒋᓇᔭᖅᑐᒃᓴᐅᔪᑦ ᖃᐅᔨᓴᖅᑕᐅᑎᓪᓗᒋᑦ.  ᑖᒃᑯᓇᙵᑦ ᓇᓚᐅᑦᑖᖅᑕᓂᒃ, ᒫᓐᓇ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 
(TAH) 225−ᕌᕈᓐᓇᖅᑎᑕᐅᓪᓗᑎᒃ ᐋᖅᑭᒃᑕᐅᓚᐅᖅᐳᖅ. 2022−ᒥ ᖃᐅᔨᓴᖅᑕᐅᓚᐅᖅᑐᑦ ᓄᑖᓂᒃ 
ᓇᓚᐅᑦᑖᖅᑕᐅᓚᐅᖅᐳᑦ MX-11−ᒧᑦ 10,246−ᖑᓪᓗᑎᒃ ᐅᒥᖕᒪᐃᑦ; ᑖᓐᓇ ᓴᖅᑭᓯᒪᓕᖅᑐᖅ ᓇᓗᓇᐃᖅᓯᕗᖅ 
ᑭᖑᓪᓕᖅᐹᒥ ᐅᒥᖕᒪᐃᑦ ᓇᓚᐅᑦᑖᖅᑕᐅᓚᐅᖅᑎᓪᓗᒋᑦ ᐅᒥᖕᒪᐃᑦ ᐅᓄᖅᓯᕙᓪᓕᐊᓂᖏᓐᓂᒃ ᐊᒻᒪ ᖃᓄᐃᙱᑦᑎᐊᖅᖢᑎᒃ 
ᒫᓐᓇ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᒪᓕᒃᖢᒋᑦ ᐱᕕᖃᑦᑎᐊᕈᑕᐅᓇᔭᖅᖢᓂᓗ ᐅᓄᖅᓯᒋᐊᖅᑕᐅᓗᑎᒃ 
ᐅᒥᖕᒪᒃᑕᐅᔪᓐᓇᖅᑐᑦ ᐊᐅᓚᑦᑎᕕᐅᔪᒥᑦ. ᑐᓴᕋᓱᒃᑎᓪᓗᒋᑦ ᐊᕙᑎᓕᕆᔨᒃᑯᑦ ᐊᑐᓕᖁᔨᓚᐅᖅᐳᑦ ᐅᓄᖅᓯᒋᐊᖁᔨᓪᓗᑎᒃ 
ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ 225−ᒦᑦᑐᑦ 300−ᒧᐊᖁᔭᐅᓪᓗᑎᒃ 3%−ᒥ ᐊᑐᕐᓗᑎᒃ ᐅᒥᖕᒪᒐᓱᒃᑕᐅᔪᓐᓇᖅᑐᓂᒃ. 
ᓇᓗᓇᐃᖅᑕᐅᓚᐅᖅᐳᖅ ᒫᓐᓇ ᑰᑕᖓᓄᑦ ᑎᑭᐅᑎᓯᒪᙱᓐᓂᖏᓐᓂᒃ, ᒫᓐᓇᓗ ᐅᒥᖕᒪᒐᓱᒃᑕᐅᔪᓐᓇᖅᑐᑦ 3-ᐳᓴᓐ 
ᑐᖔᓃᖦᖢᓂ ᑖᒃᑯᓇᓂ ᐅᓄᕐᓂᖏᓐᓂᒃ.  
 
ᐅᖃᖃᑎᒌᒍᑎᑦ ᐃᓚᐅᖃᑕᐅᓪᓗᑎᒃ ᐊᑐᖅᑎᓄᑦ ᖃᓄᖅ ᑐᒃᓯᕋᖅᑕᖅ ᑲᑎᖦᖢᒋᑦ ᖃᔅᓯᕌᕈᓐᓇᕐᓂᖅ 300 
ᐊᒡᒍᖅᑕᐅᑦᑎᐊᕈᓐᓇᕐᒪᖔᑦ ᐊᖑᓇᓱᒃᑐᓕᕆᔨᒃᑯᓐᓄᑦ; 120-ᓂᒃ ᖁᕐᓗᖅᑑᒧᑦ 120-ᓂᒃ ᐃᖃᓗᒃᑑᑦᑎᐊᕐᒧᑦ, ᐊᒻᒪᓗ 60-
ᓂᒃ ᐅᒥᖕᒪᒃᑑᒧᑦ ᕿᖓᐅᒻᒧᓪᓗ. ᐊᑐᓕᖁᔭᐅᓚᐅᕐᒥᔪᖅ ᐃᓚᖏᓐᓄᑦ ᑲᑎᒪᔨᓄᑦ ᓴᓂᕐᕙᐃᖁᔨᓪᓗᑎᒃ ᐅᓄᖅᓯᒋᐊᖁᔭᐅᔪᓂᒃ 
ᑐᙵᕕᖃᕐᓗᑎᒃ ᐅᒥᖕᒪᐃᑦ ᐅᓄᕐᓂᖏᓐᓄᑦ, ᐊᔾᔨᒌᖃᑦᑕᔾᔮᙱᑦᑐᑦ ᐊᐅᓚᑦᑎᕕᖕᓂ.  
 
ᑲᑎᒪᔨᐅᖃᑕᐅᔪᖅ ᐃᓱᒫᓘᑎᖃᓚᐅᖅᐳᖅ ᖃᓄᐃᙱᑦᑎᐊᕐᓂᖏᓐᓂᒃ ᖃᓄᕐᓗ ᐅᓄᖅᑎᒋᓂᖏᓐᓂᒃ ᐅᒥᖕᒪᐃᑦ ᖁᕐᓗᖅᑑᑉ 
ᑲᓇᖕᓇᖅᐸᓯᐊᓂ (Stratum 1). ᐅᓄᖅᓯᕙᓪᓕᐊᑎᓪᓗᒋᑦ ᐅᒥᖕᒪᐃᑦ, ᖃᓂᒻᒪᒃᐸᓪᓕᐊᓂᖅᓴᐅᑐᐃᓐᓇᕆᐊᖃᖅᐳᑦ. 
ᑕᐃᒪᐃᒻᒪᑦ, ᑐᒃᓯᕋᐅᑎᓕᐅᓚᐅᖅᐳᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐅᒥᖕᒪᒃᑕᐅᔪᓐᓇᖅᑐᑦ 3%−ᒥᑦ 3.3%−ᒧᑦ 
ᐊᒃᑐᐊᓂᖃᖅᖢᓂ ᐅᓄᖅᓯᒋᐊᖁᓪᓗᒋᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 300−ᒥᑦ 350−ᒧᑦ. ᐱᔾᔪᑕᐅᔪᖅ ᑕᒪᑐᒪᐅᑉ 
ᐅᓄᖅᓯᒋᐊᖅᑕᐅᓂᖏᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᖃᓄᐃᓕᐅᖁᔭᖏᓐᓂᑦ ᐱᐅᔪᒥᑦ 
ᐊᒃᑐᐃᓂᖃᕋᔭᖅᑐᖅ ᐊᐅᓚᑦᑎᓂᕐᒧᑦ ᐊᒥᓲᒃᐸᑕ ᐋᓐᓂᐊᓕᑦ ᐊᑐᕐᓗᑎᒡᓗ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ 
ᐱᕈᖅᐸᓪᓕᐊᔾᔪᑕᐅᓚᐅᖅᑐᓂᑦ ᐊᕐᕌᒍᓄᑦ 2022−ᒧᑦ ᑎᑭᓪᓗᒍ ᖃᐅᔨᓴᕈᑎᕕᓂᕐᓄᑦ.  ᑕᒪᓐᓇ 
ᐱᑕᖃᑐᐃᓐᓇᕆᐊᖃᕆᕗᖅᑕᐅᖅ ᐱᑕᖃᕈᓐᓃᖅᑎᑦᑎᕙᓪᓕᐊᓂᕐᒥᒃ ᐊᖏᒡᓕᕙᓪᓕᐊᓂᕆᔭᐅᔪᒥᒃ, ᑕᐃᒪᐃᓕᐅᕐᓂᕐᒥᓂᓗ 
ᒪᓂᒪᑎᑦᑎᓗᓂ ᐊᖑᓇᓱᖕᓂᕐᒧᑦ ᐱᕕᒃᓴᐅᕙᒃᑐᓂᒃ ᑲᔪᓯᑦᑎᐊᖏᓐᓇᕐᓗᓂᓗ.  
 
ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᓚᐅᖅᑐᑦ ᐱᕕᖃᒃᑲᓐᓂᕈᒪᓪᓗᑎᒃ ᐃᓛᒃᑯᑦ ᐅᖃᖃᑎᖃᕈᒪᓪᓗᑎᒃ ᑲᑎᒪᔨᖏᓐᓂᑦ 
ᐊᑐᖅᐸᒃᑐᓂᒡᓗ ᖃᓄᐃᓕᐅᖁᔭᖏᓐᓂᑦ ᑐᓴᖅᑎᑦᑎᓂᐊᕐᓗᑎᒡᓗ ᐊᕙᑎᓕᕆᔨᒃᑯᓐᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ. 
ᓯᕗᒻᒧᐊᒃᐸᓪᓕᐊᑎᓪᓗᑕ, ᐃᓱᒪᓕᐅᕆᓚᐅᖅᐳᒍᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑐᓴᖅᑎᑦᑎᓛᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᓐᓂ ᐱᖁᔨᕗᖔᓕᐊᖏᓐᓂᒃ ᔭᓄᐊᕆ 17, 2023−ᒥ ᖃᓂᒋᔮᓂᓘᓐᓃᑦ, ᑭᓯᐊᓂ 
ᖃᖓᒃᑯᑦ ᑲᑎᒪᔩᑦ ᓯᕗᓪᓕᖅᐹᒥ ᑲᑎᒪᓛᕐᒪᖔᑕ ᐊᕐᕌᒍᒥ ᓄᑖᒥ.  
 
ᑐᓴᖅᑎᑦᑎᓪᓗᑎᒃ ᐊᐃᑦᑖᕈᓱᖕᓂᕐᒥᓂᑦ, ᐊᓯᐊᒍᑦ ᐅᖄᓚᐅᑎᒃᑯᑦ ᐅᖃᓪᓚᖕᓂᐅᓚᐅᖅᑐᖅ ᐅᒥᖕᒪᒃᑐᒧᑦ ᑎᓯᐱᕆ 21, 
2022−ᒥᑦ. ᐱᕕᖃᓚᐅᖅᐳᒍᑦ ᑐᓴᖅᑎᑦᑎᓪᓗᑕ ᖃᐅᔨᔭᐅᓪᓗᐊᑕᖅᑐᓂᒃ ᐅᒥᖕᒪᐃᑦ ᖃᐅᔨᓴᖅᑕᐅᔪᓂᒃ, 
ᖃᓄᐃᓕᖓᓕᕐᓂᖏᓐᓂᒃ, ᐊᒻᒪ ᒫᓐᓇ ᐊᑐᓕᖁᔭᐅᔪᓂᒃ. ᐊᐱᖅᑯᑕᐅᓚᐅᖅᑐᑦ ᐅᒥᖕᒪᖃᕐᓂᐅᕐᔪᐊᖅᑐᑦ ᓇᓃᒻᒪᖔᑕ 
ᓇᓗᓇᐃᖅᑕᐅᓪᓗᑎᒡᓗ ᐅᖃᖃᑎᒌᒃᑎᓪᓗᒋᑦ.  
 
ᐊᑐᓕᖁᔭᑦ ᓄᓇᕗᑦ ᒐᕙᒪᒃᑯᓐᓄᑦ: 

ᐊᖑᓇᓱᒃᑐᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓴᖅᑎᑕᐅᓚᐅᙱᑦᑐᑦ 
ᑎᑎᕋᖅᑕᐅᑎᓪᓗᒍ ᑖᓐᓇ ᐅᓂᒃᑳᖅ.  

4.0 ᐃᓱᐊ- ᑭᖑᓪᓕᕐᒥ ᐱᓕᕆᐊᖑᔪᒃᓴᑦ 

ᐊᕙᑎᓕᕆᔨᒃᑯᑦ ᐱᐊᓂᒃᓯᓛᖅᑐᑦ ᐅᒥᖕᒪᐃᑦ ᐅᓂᒃᑳᖓᓂᒃ ᐅᖃᐅᓯᒃᓴᖃᒃᑲᓐᓂᕐᓗᑎᒃ ᑲᑎᒪᑎᓪᓗᒋᑦ ᑐᓂᐅᖅᑲᐅᑎᒋᓗᒋᓪᓗ 

ᐊᐅᓚᑦᑎᔨᐅᖃᑎᒌᓄᑦ. ᐸᕐᓇᐃᓕᖅᐸᑕ 2022−ᒥ ᐅᒥᖕᒪᐃᑦ ᖃᐅᔨᓴᖅᑕᐅᓂᖏᓐᓂᒃ ᓄᓇᐃᓐᓇᕐᒥ, ᐊᕙᑎᓕᕆᔨᒃᑯᑦ 

ᐃᓱᒪᒋᔭᖃᕐᓂᐊᖅᐳᑦ ᐅᖃᐅᓯᒃᓴᕆᔭᐅᔪᓂᒃ ᐊᒻᒪ ᐃᓱᒪᒋᔭᐅᓯᒪᔪᓂᒃ ᐊᖑᓇᓱᒃᑐᓕᕆᔨᒃᑯᓐᓂ ᑐᓴᕋᓱᒃᑎᓪᓗᒋᑦ ᐊᒻᒪ 

ᐱᖁᔨᕗᖔᓕᐊᕆᔭᐅᓚᐅᖅᑐᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐊᖑᓇᓱᒃᑐᓕᕆᔨᒃᑯᓐᓄᑦ. 

ᑐᙵᕕᒋᓪᓗᒋᑦ ᑐᑭᓯᒋᐊᒐᒃᓴᑦ ᐱᔭᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᑐᓂᓯᓂᐊᖅᐳᑦ ᓄᑖᓂᒃ ᐅᒥᖕᒪᒐᓱᒃᑕᐅᔪᓐᓇᖅᑐᓂᒃ 

ᐊᐅᓚᑦᑎᓂᕐᒧᑦ ᐱᓕᕆᐊᖑᓂᐊᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

ᐅᐃᒍᖓ I 

PowerPoint−ᑯᑦ ᐅᓂᒃᑲᐅᓯᐅᔪᑦ 

